
Brahmavidya Upanishad

ப்³ரஹ்மவித்³யோபநிஷத்

ஸ்வாவித்³யாதத்கார்யஜாதம் யத்³வித்³யாபஹ்நவம் க³தம் ।
தத்³த⁴ம்ஸவித்³யாநிஷ்பந்நம் ராமசந்த்³ரபத³ம் ப⁴ஜே ॥
ௐ ஸஹ நாவவது ॥ஸஹ நௌ பு⁴நக்து ॥
ஸஹ வீர்யம் கரவாவஹை ॥
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: ஶாந்தி: ஶாந்தி:॥
அத² ப்³ரஹ்மவித்³யோபநிஷது³ச்யதே ॥
ப்ரஸாதா³த்³ப்³ரஹ்மணஸ்தஸ்ய விஷ்ணோரத்³பு⁴தகர்மண: ।
ரஹஸ்யம் ப்³ரஹ்மவித்³யாயா த்⁴ருவாக்³நிம் ஸம்ப்ரசக்ஷதே ॥ 1॥
ௐஇத்யேகாக்ஷரம் ப்³ரஹ்ம யது³க்தம் ப்³ரஹ்மவாதி³பி: ⁴ ।
ஶரீரம் தஸ்ய வக்ஷ்யாமி ஸ்தா²நம் காலத்ரயம் ததா²॥ 2॥
தத்ர தே³வாஸ்த்ரய: ப்ரோக்தா லோகா வேதா³ஸ்த்ரயோऽக்³நய: ।
திஸ்ரோ மாத்ரார்த⁴மாத்ரா ச த்ர்யக்ஷரஸ்ய ஶிவஸ்ய து ॥ 3॥
ரு’க்³வேதோ³ கா³ர்ஹபத்யம் ச ப்ரு’தி²வீ ப்³ரஹ்ம ஏவ ச ।
ஆகாரஸ்ய ஶரீரம் து வ்யாக்²யாதம் ப்³ரஹ்மவாதி³பி: ⁴ ॥ 4॥
யஜுர்வேதோ³ऽந்தரிக்ஷம் ச த³க்ஷிணாக்³நிஸ்ததை²வ ச ।
விஷ்ணுஶ்ச ப⁴க³வாந்தே³வ உகார: பரிகீர்தித:॥ 5॥
ஸாமவேத³ஸ்ததா² த்³யௌஶ்சாஹவநீயஸ்ததை²வ ச ।
ஈஶ்வர: பரமோ தே³வோ மகார: பரிகீர்தித:॥ 6॥
ஸூர்யமண்ட³லமத்⁴யேऽத²ஹ்யகார: ஶங்க²மத்⁴யக:³ ।
உகாரஶ்சந்த்³ரஸங்காஶஸ்தஸ்ய மத்⁴யே வ்யவஸ்தி²த:॥ 7॥
மகாரஸ்த்வக்³நிஸங்காஶோ விதூ⁴மோ வித்³யுதோபம: ।

ப்³ரஹ்மவித்³யோபநிஷத்

திஸ்ரோ மாத்ராஸ்ததா² ஜ்ஞேயா ஸோமஸூர்யாக்³நிரூபிண: ॥ 8॥
ஶிகா² து தீ³பஸங்காஶா தஸ்மிந்நுபரி வர்ததே ।
அர்த⁴மாத்ர ததா² ஜ்ஞேயா ப்ரணவஸ்யோபரி ஸ்தி²தா ॥ 9॥
பத்³மஸூத்ரநிபா⁴ ஸூக்ஷ்மா ஶிகா²ஸா த்³ரு’ஶ்யதே பரா ।
ஸா நாடீ³ஸூர்யஸங்காஶா ஸூர்யம் பி⁴த்த்வா ததா²பரா ॥ 10॥
த்³விஸப்ததிஸஹஸ்ராணி நாடீ³ம் பி⁴த்த்வா ச மூர்த⁴நி ।
வரத:³ஸர்வபூ⁴தாநாம் ஸர்வம் வ்யாப்யாவதிஷ்ட²தி ॥ 11॥
காம்ஸ்யக⁴ண்டாநிநாத³ஸ்து யதா²லீயதி ஶாந்தயே ।
ஓங்காரஸ்து ததா² யோஜ்ய: ஶாந்தயே ஸர்வமிச்ச²தா ॥ 12॥
யஸ்மிந்விலீயதே ஶப்³த³ஸ்தத்பரம் ப்³ரஹ்ம கீ³யதே ।
தி⁴யம் ஹி லீயதே ப்³ரஹ்ம ஸோऽம்ரு’தத்வாய கல்பதே ॥ 13॥
வாயு: ப்ராணஸ்ததா²காஶஸ்த்ரிவிதோ⁴ ஜீவஸம்ஜ்ஞக: ।
ஸ ஜீவ: ப்ராண இத்யுக்தோ வாலாக்³ரஶதகல்பித:॥ 14॥
நாபி⁴ஸ்தா²நே ஸ்தி²தம் விஶ்வம் ஶுத்³த⁴தத்த்வம் ஸுநிர்மலம் ।
ஆதி³த்யமிவ தீ³ப்யந்தம் ரஶ்மிபி⁴ஶ்சாகி²லம் ஶிவம் ॥ 15॥
ஸகாரம் ச ஹகாரம் ச ஜீவோ ஜபதி ஸர்வதா³ ।
நாபி⁴ரந்த்⁴ராத்³விநிஷ்க்ராந்தம் விஷயவ்யாப்திவர்ஜிதம் ॥ 16॥
தேநேத³ம் நிஷ்கலம் வித்³யாத்க்ஷீராத்ஸர்பிர்யதா² ததா² ।
காரணேநாத்மநா யுக்த: ப்ராணாயாமைஶ்ச பஞ்சபி: ⁴ ॥ 17॥
சதுஷ்கலா ஸமாயுக்தோ ப்⁴ராம்யதே ச ஹ்ரு’தி³ஸ்தி²த: ।
கோ³லகஸ்து யதா³ தே³ஹே க்ஷீரத³ண்டே³ந வா ஹத:॥ 18॥
ஏதஸ்மிந்வஸதே ஶீக்⁴ரமவிஶ்ராந்தம் மஹாக²க:³ ।
யாவந்நிஶ்வஸிதோ ஜீவஸ்தாவந்நிஷ்கலதாம் க³த:॥ 19॥
நப⁴ஸ்த²ம் நிஷ்கலம் த்⁴யாத்வா முச்யதே ப⁴வப³ந்த⁴நாத்
அநாஹதத்⁴வநியுதம் ஹம்ஸம் யோ வேத³ஹ்ரு’த்³க³தம் ॥ 20॥
ஸ்வப்ரகாஶசிதா³நந்த³ம் ஸ ஹம்ஸ இதி கீ³யதே ।
ரேசகம் பூரகம் முக்த்வா கும்ப⁴கேந ஸ்தி²த:ஸுதீ: ⁴ ॥ 21॥

2 sanskritdocuments.org



ப்³ரஹ்மவித்³யோபநிஷத்

நாபி⁴கந்தே³ஸமௌ க்ரு’த்வா ப்ராணாபாநௌ ஸமாஹித: ।
மஸ்தகஸ்தா²ம்ரு’தாஸ்வாத³ம் பீத்வா த்⁴யாநேந ஸாத³ரம் ॥ 22॥
தீ³பாகாரம் மஹாதே³வம் ஜ்வலந்தம் நாபி⁴மத்⁴யமே ।
அபி⁴ஷிச்யாம்ரு’தேநைவ ஹம்ஸ ஹம்ஸேதி யோ ஜபேத் ॥ 23॥
ஜராமரணரோகா³தி³ ந தஸ்ய பு⁴வி வித்³யதே ।
ஏவம் தி³நே தி³நே குர்யாத³ணிமாதி³விபூ⁴தயே ॥ 24॥
ஈஶ்வரத்வமவாப்நோதி ஸதா³ப்⁴யாஸரத: புமாந் ।
ப³ஹவோ நைகமார்கே³ண ப்ராப்தா நித்யத்வமாக³தா:॥ 25॥
ஹம்ஸவித்³யாம்ரு’தே லோகே நாஸ்தி நித்யத்வஸாத⁴நம் ।
யோ த³தா³தி மஹாவித்³யாம் ஹம்ஸாக்²யாம் பாரமேஶ்வரீம் ॥ 26॥
தஸ்ய தா³ஸ்யம் ஸதா³குர்யாத்ப்ரஜ்ஞயா பரயா ஸஹ ।
ஶுப⁴ம் வாऽஶுப⁴மந்யத்³வா யது³க்தம் கு³ருணா பு⁴வி ॥ 27॥
தத்குர்யாத³விசாரேண ஶிஷ்ய:ஸந்தோஷஸம்யுத: ।
ஹம்ஸவித்³யாமிமாம் லப்³த்⁴வா கு³ருஶுஶ்ரூஷயா நர:॥ 28॥
ஆத்மாநமாத்மநா ஸாக்ஷாத்³ப்³ரஹ்ம பு³த்³த்⁴வா ஸுநிஶ்சலம் ।
தே³ஹஜாத்யாதி³ஸம்ப³ந்தா⁴ந்வர்ணாஶ்ரமஸமந்விதாந் ॥ 29॥
வேத³ஶாஸ்த்ராணி சாந்யாநி பத³பாம்ஸுமிவ த்யஜேத் ।
கு³ருப⁴க்திம் ஸதா³குர்யாச்ச்²ரேயஸே பூ⁴யஸே நர:॥ 30॥
கு³ருரேவ ஹரி:ஸாக்ஷாந்நாந்ய இத்யப்³ரவீச்ச்²ரு’தி:॥ 31॥
ஶ்ருத்யா யது³க்தம் பரமார்த²மேவ

தத்ஸம்ஶயோ நாத்ர தத:ஸமஸ்தம் ।
ஶ்ருத்யா விரோதே⁴ ந ப⁴வேத்ப்ரமாணம்

ப⁴வேத³நர்தா²ய விநா ப்ரமாணம் ॥ 32॥
தே³ஹஸ்த:²ஸகலோ ஜ்ஞேயோ நிஷ்கலோ தே³ஹவர்ஜித: ।
ஆப்தோபதே³ஶக³ம்யோऽஸௌ ஸர்வத:ஸமவஸ்தி²த:॥ 33॥
ஹம்ஸஹம்ஸேதி யோ ப்³ரூயாத்³த⁴ம்ஸோ ப்³ரஹ்மா ஹரி: ஶிவ: ।
கு³ருவக்த்ராத்து லப்⁴யேத ப்ரத்யக்ஷம் ஸர்வதோமுக²ம் ॥ 34॥
திலேஷு ச யதா²தைலம் புஷ்பே க³ந்த⁴ இவாஶ்ரித: ।

புருஷஸ்ய ஶரீரேऽஸ்மிந்ஸ பா³ஹ்யாப்⁴யந்தரே ததா²॥ 35॥
உல்காஹஸ்தோ யதா²லோகே த்³ரவ்யமாலோக்ய தாம் த்யஜேத் ।
ஜ்ஞாநேந ஜ்ஞேயமாலோக்ய பஶ்சாஜ்ஜ்ஞாநம் பரித்யஜேத் ॥ 36॥
புஷ்பவத்ஸகலம் வித்³யாத்³க³ந்த⁴ஸ்தஸ்ய து நிஷ்கல: ।
வ்ரு’க்ஷஸ்து ஸகலம் வித்³யாச்சா²யா தஸ்ய து நிஷ்கலா ॥ 37॥
நிஷ்கல:ஸகலோ பா⁴வ:ஸர்வத்ரைவ வ்யவஸ்தி²த: ।
உபாய:ஸகலஸ்தத்³வது³பேயஶ்சைவ நிஷ்கல:॥ 38॥
ஸகலே ஸகலோ பா⁴வோ நிஷ்கலே நிஷ்கலஸ்ததா² ।
ஏகமாத்ரோ த்³விமாத்ரஶ்ச த்ரிமாத்ரஶ்சைவ பே⁴த³த:॥ 39॥
அர்த⁴மாத்ர பரா ஜ்ஞேயா தத ஊர்த்⁴வம் பராத்பரம் ।
பஞ்சதா⁴ பஞ்சதை³வத்யம் ஸகலம் பரிபட்²யதே ॥ 40॥
ப்³ரஹ்மணோ ஹ்ரு’த³யஸ்தா²நம் கண்டே² விஷ்ணு:ஸமாஶ்ரித: ।
தாலுமத்⁴யே ஸ்தி²தோ ருத்³ரோ லலாடஸ்தோ² மஹேஶ்வர:॥ 41॥
நாஸாக்³ரே அச்யுதம் வித்³யாத்தஸ்யாந்தே து பரம் பத³ம் ।
பரத்வாத்து பரம் நாஸ்தீத்யேவம் ஶாஸ்த்ரஸ்ய நிர்ணய:॥ 42॥
தே³ஹாதீதம் து தம் வித்³யாந்நாஸாக்³ரே த்³வாத³ஶாங்கு³லம் ।
தத³ந்தம் தம் விஜாநீயாத்தத்ரஸ்தோ² வ்யாபயேத்ப்ரபு: ⁴ ॥ 43॥
மநோऽப்யந்யத்ர நிக்ஷிப்தம் சக்ஷுரந்யத்ர பாதிதம் ।
ததா²பி யோகி³நாம் யோகோ³ஹ்யவிச்சி²ந்ந: ப்ரவர்ததே ॥ 44॥
ஏதத்து பரமம் கு³ஹ்யமேதத்து பரமம் ஶுப⁴ம் ।
நாத: பரதரம் கிஞ்சிந்நாத: பரதரம் ஶுப⁴ம் ॥ 45॥
ஶுத்³த⁴ஜ்ஞாநாம்ரு’தம் ப்ராப்ய பரமாக்ஷரநிர்ணயம் ।
கு³ஹ்யாத்³கு³ஹ்யதமம் கோ³ப்யம் க்³ரஹணீயம் ப்ரயத்நத:॥ 46॥
நாபுத்ராய ப்ரதா³தவ்யம் நாஶிஷ்யாய கதா³சந ।
கு³ருதே³வாய ப⁴க்தாய நித்யம் ப⁴க்திபராய ச ॥ 47॥
ப்ரதா³தவ்யமித³ம் ஶாஸ்த்ரம் நேதரேப்⁴ய: ப்ரதா³பயேத் ।
தா³தாஸ்ய நரகம் யாதி ஸித்³த்⁴யதே ந கதா³சந ॥ 48॥

க்³ரு’ஹஸ்தோ² ப்³ரஹ்மசாரீ ச வாநப்ரஸ்த²ஶ்ச பி⁴க்ஷுக: ।
யத்ர தத்ர ஸ்தி²தோ ஜ்ஞாநீ பரமாக்ஷரவித்ஸதா³॥ 49॥
விஷயீ விஷயாஸக்தோ யாதி தே³ஹாந்தரே ஶுப⁴ம் ।
ஜ்ஞாநாதே³வாஸ்ய ஶாஸ்த்ரஸ்ய ஸர்வாவஸ்தோ²ऽபி மாநவ:॥ 50॥
ப்³ரஹ்மஹத்யாஶ்வமேதா⁴த்³யை: புண்யபாபைர்ந லிப்யதே ।
சோத³கோ போ³த⁴கஶ்சைவ மோக்ஷத³ஶ்ச பர:ஸ்ம்ரு’த:॥ 51॥
இத்யேஷம் த்ரிவிதோ⁴ ஜ்ஞேய ஆசார்யஸ்து மஹீதலே ।
சோத³கோ த³ர்ஶயேந்மார்க³ம் போ³த⁴க:ஸ்தா²நமாசரேத் ॥ 52॥
மோக்ஷத³ஸ்து பரம் தத்த்வம் யஜ்ஜ்ஞாத்வா பரமஶ்நுதே ।
ப்ரத்யக்ஷயஜநம் தே³ஹே ஸங்க்ஷேபாச்ச்²ரு’ணு கௌ³தம ॥ 53॥
தேநேஷ்ட்வா ஸ நரோ யாதி ஶாஶ்வதம் பத³மவ்யயம் ।
ஸ்வயமேவ து ஸம்பஶ்யேத்³தே³ஹே பி³ந்து³ம் ச நிஷ்கலம் ॥ 54॥
அயநே த்³வே ச விஷுவே ஸதா³ பஶ்யதி மார்க³வித் ।
க்ரு’த்வாயாமம் புரா வத்ஸ ரேசபூரககும்ப⁴காந் ॥ 55॥
பூர்வம் சோப⁴யமுச்சார்ய அர்சயேத்து யதா²க்ரமம் ।
நமஸ்காரேண யோகே³ந முத்³ரயாரப்⁴ய சார்சயேத் ॥ 56॥
ஸூர்யஸ்ய க்³ரஹணம் வத்ஸ ப்ரத்யக்ஷயஜநம் ஸ்ம்ரு’தம் ।
ஜ்ஞாநாத்ஸாயுஜ்யமேவோக்தம் தோயே தோயம் யதா² ததா²॥ 57॥
ஏதே கு³ணா: ப்ரவர்தந்தே யோகா³ப்⁴யாஸக்ரு’தஶ்ரமை: ।
தஸ்மாத்³யோக³ம் ஸமாதா³ய ஸர்வது:³க²ப³ஹிஷ்க்ரு’த:॥ 58॥
யோக³த்⁴யாநம் ஸதா³ க்ரு’த்வா ஜ்ஞாநம் தந்மயதாம் வ்ரஜேத் ।
ஜ்ஞாநாத்ஸ்வரூபம் பரமம் ஹம்ஸமந்த்ரம் ஸமுச்சரேத் ॥ 59॥
ப்ராணிநாம் தே³ஹமத்⁴யே து ஸ்தி²தோ ஹம்ஸ:ஸதா³ச்யுத: ।
ஹம்ஸ ஏவ பரம் ஸத்யம் ஹம்ஸ ஏவ து ஶக்திகம் ॥ 60॥
ஹம்ஸ ஏவ பரம் வாக்யம் ஹம்ஸ ஏவ து வாதி³கம் ।
ஹம்ஸ ஏவ பரோ ருத்³ரோ ஹம்ஸ ஏவ பராத்பரம் ॥ 61॥
ஸர்வதே³வஸ்ய மத்⁴யஸ்தோ²ஹம்ஸ ஏவ மஹேஶ்வர: ।
ப்ரு’தி²வ்யாதி³ஶிவாந்தம் து அகாராத்³யாஶ்ச வர்ணகா:॥ 62॥

கூடாந்தா ஹம்ஸ ஏவ ஸ்யாந்மாத்ரு’கேதி வ்யவஸ்தி²தா: ।
மாத்ரு’காரஹிதம் மந்த்ரமாதி³ஶந்தே ந குத்ரசித் ॥ 63॥
ஹம்ஸஜ்யோதிரநூபம்யம் மத்⁴யே தே³வம் வ்யவஸ்தி²தம் ।
த³க்ஷிணாமுக²மாஶ்ரித்ய ஜ்ஞாநமுத்³ராம் ப்ரகல்பயேத் ॥ 64॥
ஸதா³ஸமாதி⁴ம் குர்வீத ஹம்ஸமந்த்ரமநுஸ்மரந் ।
நிர்மலஸ்ப²டிகாகாரம் தி³வ்யரூபமநுத்தமம் ॥ 65॥
மத்⁴யதே³ஶே பரம் ஹம்ஸம் ஜ்ஞாநமுத்³ராத்மரூபகம் ।
ப்ராணோऽபாந:ஸமாநஶ்சோதா³நவ்யாநௌ ச வாயவ:॥ 66॥
பஞ்சகர்மேந்த்³ரியைருக்தா: க்ரியாஶக்திப³லோத்³யதா: ।
நாக:³கூர்மஶ்ச க்ரு’கரோ தே³வத³த்தோ த⁴நஞ்ஜய:॥ 67॥
பஞ்சஜ்ஞாநேந்த்³ரியைர்யுக்தா ஜ்ஞாநஶக்திப³லோத்³யதா: ।
பாவக: ஶக்திமத்⁴யே து நாபி⁴சக்ரே ரவி:ஸ்தி²த:॥ 68॥
ப³ந்த⁴முத்³ரா க்ரு’தா யேந நாஸாக்³ரே து ஸ்வலோசநே ।
அகாரேவஹ்நிரித்யாஹுருகாரே ஹ்ரு’தி³ஸம்ஸ்தி²த:॥ 69॥
மகாரே ச ப்⁴ருவோர்மத்⁴யே ப்ராணஶக்த்யா ப்ரபோ³த⁴யேத் ।
ப்³ரஹ்மக்³ரந்தி²ரகாரே ச விஷ்ணுக்³ரந்தி²ர்ஹ்ரு’தி³ஸ்தி²த:॥ 70॥
ருத்³ரக்³ரந்தி²ர்ப்⁴ருவோர்மத்⁴யே பி⁴த்³யதேऽக்ஷரவாயுநா ।
அகாரே ஸம்ஸ்தி²தோ ப்³ரஹ்மா உகாரே விஷ்ணுராஸ்தி²த:॥ 71॥
மகாரே ஸம்ஸ்தி²தோ ருத்³ரஸ்ததோऽஸ்யாந்த: பராத்பர: ।
கண்ட²ம் ஸங்குச்ய நாட்³யாதௌ³ஸ்தம்பி⁴தே யேந ஶக்தித:॥ 72॥
ரஸநா பீட்³யமாநேயம் ஷோட³ஶீ வோர்த்⁴வகா³மிநி ।
த்ரிகூடம் த்ரிவிதா⁴ சைவ கோ³லாக²ம் நிக²ரம் ததா²॥ 73॥
த்ரிஶங்க²வஜ்ரமோங்காரமூர்த்⁴வநாலம் ப்⁴ருவோர்முக²ம் ।
குண்ட³லீம் சாலயந்ப்ராணாந்பே⁴த³யந்ஶஶிமண்ட³லம் ॥ 74॥
ஸாத⁴யந்வஜ்ரகும்பா⁴நி நவத்³வாராணி ப³ந்த⁴யேத் ।
ஸுமந:பவநாரூட: ⁴ ஸராகோ³ நிர்கு³ணஸ்ததா²॥ 75॥
ப்³ரஹ்மஸ்தா²நே து நாத:³ஸ்யாச்சா²கிந்யாம்ரு’தவர்ஷிணீ ।

ஷட்சக்ரமண்ட³லோத்³தா⁴ரம் ஜ்ஞாநதீ³பம் ப்ரகாஶயேத் ॥ 76॥
ஸர்வபூ⁴தஸ்தி²தம் தே³வம் ஸர்வேஶம் நித்யமர்சயேத் ।
ஆத்மரூபம் தமாலோக்ய ஜ்ஞாநரூபம் நிராமயம் ॥ 77॥
த்³ரு’ஶ்யந்தம் தி³வ்யரூபேண ஸர்வவ்யாபீ நிரஞ்ஜந: ।
ஹம்ஸ ஹம்ஸ வதே³த்³வாக்யம் ப்ராணிநாம் தே³ஹமாஶ்ரித: ।
ஸப்ராணாபாநயோர்க்³ரந்தி²ரஜபேத்யபி⁴தீ⁴யதே ॥ 78॥
ஸஹஸ்ரமேகம் த்³வயுதம் ஷட்ஶதம் சைவ ஸர்வதா³ ।
உச்சரந்படி²தோ ஹம்ஸ: ஸோऽஹமித்யபி⁴தீ⁴யதே ॥ 79॥
பூர்வபா⁴கே³ஹ்யதோ⁴லிங்க³ம் ஶிகி²ந்யாம் சைவ பஶ்சிமம் ।
ஜ்யோதிர்லிங்க³ம் ப்⁴ருவோர்மத்⁴யே நித்யம் த்⁴யாயேத்ஸதா³ யதி:॥ 80॥
அச்யுதோऽஹமசிந்த்யோऽஹமதர்க்யோऽஹமஜோऽஸ்ம்யஹம் ।
அப்ராணோऽஹமகாயோऽஹமநங்கோ³ऽஸ்ம்யப⁴யோऽஸ்ம்யஹம் ॥ 81॥
அஶப்³தோ³ऽஹமரூபோऽஹமஸ்பர்ஶோऽஸ்ம்யஹமத்³வய: ।
அரஸோऽஹமக³ந்தோ⁴ऽஹமநாதி³ரம்ரு’தோऽஸ்ம்யஹம் ॥ 82॥
அக்ஷயோऽஹமலிங்கோ³ऽஹமஜரோऽஸ்ம்யகலோऽஸ்ம்யஹம் ।
அப்ராணோऽஹமமூகோऽஹமசிந்த்யோऽஸ்ம்யக்ரு’தோऽஸ்ம்யஹம் ॥ 83॥
அந்தர்யாம்யஹமக்³ராஹ்யோऽநிர்தே³ஶ்யோऽஹமலக்ஷண: ।
அகோ³த்ரோऽஹமகா³த்ரோऽஹமசக்ஷுஷ்கோऽஸ்ம்யவாக³ஹம் ॥ 84॥
அத்³ரு’ஶ்யோऽஹமவர்ணோऽஹமக²ண்டோ³ऽஸ்ம்யஹமத்³பு⁴த: ।
அஶ்ருதோऽஹமத்³ரு’ஷ்டோऽஹமந்வேஷ்டவ்யோऽமரோऽஸ்ம்யஹம் ॥ 85॥
அவாயுரப்யநாகாஶோऽதேஜஸ்கோऽவ்யபி⁴சார்யஹம் ।
அமதோऽஹமஜாதோऽஹமதிஸூக்ஷ்மோऽவிகார்யஹம் ॥ 86॥
அரஜஸ்கோऽதமஸ்கோऽஹமஸத்த்வோஸ்ம்யகு³ணோऽஸ்ம்யஹம் ।
அமாயோऽநுப⁴வாத்மாஹமநந்யோऽவிஷயோऽஸ்ம்யஹம் ॥ 87॥
அத்³வைதோऽஹமபூர்ணோऽஹமபா³ஹ்யோऽஹமநந்தர: ।
அஶ்ரோதோऽஹமதீ³ர்கோ⁴ऽஹமவ்யக்தோऽஹமநாமய:॥ 88॥
அத்³வயாநந்த³விஜ்ஞாநக⁴நோऽஸ்ம்யஹமவிக்ரிய: ।
அநிச்சோ²ऽஹமலேபோऽஹமகர்தாஸ்ம்யஹமத்³வய:॥ 89॥

அவித்³யாகார்யஹீநோऽஹமவாக்³ரஸநகோ³சர: ।
அநல்போऽஹமஶோகோऽஹமவிகல்போऽஸ்ம்யவிஜ்வலந் ॥ 90॥
ஆதி³மத்⁴யாந்தஹீநோऽஹமாகாஶஸத்³ரு’ஶோऽஸ்ம்யஹம் ।
ஆத்மசைதந்யரூபோऽஹமஹமாநந்த³சித்³க⁴ந:॥ 91॥
ஆநந்தா³ம்ரு’தரூபோऽஹமாத்மஸம்ஸ்தோ²ஹமந்தர: ।
ஆத்மகாமோஹமாகாஶாத்பரமாத்மேஶ்வரோஸ்ம்யஹம் ॥ 92॥
ஈஶாநோஸ்ம்யஹமீட்³யோऽஹமஹமுத்தமபூருஷ: ।
உத்க்ரு’ஷ்டோऽஹமுபத்³ரஷ்டா அஹமுத்தரதோऽஸ்ம்யஹம் ॥ 93॥
கேவலோऽஹம் கவி: கர்மாத்⁴யக்ஷோऽஹம் கரணாதி⁴ப: ।
கு³ஹாஶயோऽஹம் கோ³ப்தாஹம் சக்ஷுஷஶ்சக்ஷுரஸ்ம்யஹம் ॥ 94॥
சிதா³நந்தோ³ऽஸ்ம்யஹம் சேதா சித்³க⁴நஶ்சிந்மயோऽஸ்ம்யஹம் ।
ஜ்யோதிர்மயோऽஸ்ம்யஹம் ஜ்யாயாஞ்ஜ்யோதிஷாம் ஜ்யோதிரஸ்ம்யஹம் ॥ 95॥
தமஸ:ஸாக்ஷ்யஹம் துர்யதுர்யோऽஹம் தமஸ: பர: ।
தி³வ்யோ தே³வோऽஸ்மி து³ர்த³ர்ஶோ த்³ரு’ஷ்டாத்⁴யாயோ த்⁴ருவோऽஸ்ம்யஹம் ॥
96॥
நித்யோऽஹம் நிரவத்³யோऽஹம் நிஷ்க்ரியோऽஸ்மி நிரஞ்ஜந: ।
நிர்மலோ நிர்விகல்போऽஹம் நிராக்²யாதோऽஸ்மி நிஶ்சல:॥ 97॥
நிர்விகாரோ நித்யபூதோ நிர்கு³ணோ நி:ஸ்ப்ரு’ஹோऽஸ்ம்யஹம் ।
நிரிந்த்³ரியோ நியந்தாஹம் நிரபேக்ஷோऽஸ்மி நிஷ்கல:॥ 98॥
புருஷ: பரமாத்மாஹம் புராண: பரமோऽஸ்ம்யஹம் ।
பராவரோऽஸ்ம்யஹம் ப்ராஜ்ஞ: ப்ரபஞ்சோபஶமோऽஸ்ம்யஹம் ॥ 99॥
பராம்ரு’தோऽஸ்ம்யஹம் பூர்ண: ப்ரபு⁴ரஸ்மி புராதந: ।
பூர்ணாநந்தை³கபோ³தோ⁴ऽஹம் ப்ரத்யகே³கரஸோऽஸ்ம்யஹம் ॥ 100॥
ப்ரஜ்ஞாதோऽஹம் ப்ரஶாந்தோऽஹம் ப்ரகாஶ: பரமேஶ்வர: ।
ஏகதா³ சிந்த்யமாநோऽஹம் த்³வைதாத்³வைதவிலக்ஷண:॥ 101॥
பு³த்³தோ⁴ऽஹம் பூ⁴தபாலோऽஹம் பா⁴ரூபோ ப⁴க³வாநஹம் ।
மஹாஜ்ஞேயோ மஹாநஸ்மி மஹாஜ்ஞேயோ மஹேஶ்வர:॥ 102॥

விமுக்தோऽஹம் விபு⁴ரஹம் வரேண்யோ வ்யாபகோऽஸ்ம்யஹம் ।
வைஶ்வாநரோ வாஸுதே³வோ விஶ்வதஶ்சக்ஷுரஸ்ம்யஹம் ॥ 103॥
விஶ்வாதி⁴கோऽஹம் விஶதோ³ விஷ்ணுர்விஶ்வக்ரு’த³ஸ்ம்யஹம் ।
ஶுத்³தோ⁴ऽஸ்மிஶுக்ர:ஶாந்தோऽஸ்மிஶாஶ்வதோऽஸ்மிஶிவோऽஸ்ம்யஹம்॥ 104॥
ஸர்வபூ⁴தாந்தராத்மஹமஹமஸ்மி ஸநாதந: ।
அஹம் ஸக்ரு’த்³விபா⁴தோऽஸ்மி ஸ்வே மஹிம்நி ஸதா³ஸ்தி²த:॥ 105॥
ஸர்வாந்தர:ஸ்வயஞ்ஜ்யோதி:ஸர்வாதி⁴பதிரஸ்ம்யஹம் ।
ஸர்வபூ⁴தாதி⁴வாஸோऽஹம் ஸர்வவ்யாபீ ஸ்வராட³ஹம் ॥ 106॥
ஸமஸ்தஸாக்ஷீ ஸர்வாத்மா ஸர்வபூ⁴தகு³ஹாஶய: ।
ஸர்வேந்த்³ரியகு³ணாபா⁴ஸ:ஸர்வேந்த்³ரியவிவர்ஜித:॥ 107॥
ஸ்தா²நத்ரயவ்யதீதோऽஹம் ஸர்வாநுக்³ராஹகோऽஸ்ம்யஹம் ।
ஸச்சிதா³நந்த³ பூர்ணாத்மா ஸர்வப்ரேமாஸ்பதோ³ऽஸ்ம்யஹம் ॥ 108॥
ஸச்சிதா³நந்த³மாத்ரோऽஹம் ஸ்வப்ரகாஶோऽஸ்மி சித்³க⁴ந: ।
ஸத்த்வஸ்வரூபஸந்மாத்ரஸித்³த⁴ஸர்வாத்மகோऽஸ்ம்யஹம் ॥ 109॥
ஸர்வாதி⁴ஷ்டா²நஸந்மாத்ர:ஸ்வாத்மப³ந்த⁴ஹரோऽஸ்ம்யஹம் ।
ஸர்வக்³ராஸோऽஸ்ம்யஹம் ஸர்வத்³ரஷ்டா ஸர்வாநுபூ⁴ரஹம் ॥ 110॥
ஏவம் யோ வேத³ தத்த்வேந ஸ வை புருஷ உச்யத இத்யுபநிஷத் ॥
ௐ ஸஹ நாவவது ॥ஸஹ நௌ பு⁴நக்து ॥ஸஹ வீர்யம் கரவாவஹை ॥
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: ஶாந்தி: ஶாந்தி:॥
இதி ப்³ரஹ்மவித்³யோபநிஷத்ஸமாப்தா ॥

